
Tribhangipanchakam

త్రిభఙ్గీపఞ్చకమ్ 

నమః శ్రీకృష్ణాయ   ।
యమలార్జునభఞ్జనమాశ్రితరఞ్జనమహిగఞ్జనఘనలాస్యభరం    

పశుపాలపురన్దరమభిసృతకన్దరమతిసున్దరమరవిన్దకరమ్     ।
వరగోపవధూజనవిరచితపూజనమూరుకూజననవవేణుధరం

స్మరనర్మవిచక్షణమఖిలవిలక్షణతనులక్షణమతిదక్షతరమ్ ॥ ౧॥
ప్రణతాశనిపఞ్జరం   నమ్బరపిఞ్జరమరికుఞ్జరహరిమిన్దుముఖం  

గోమణ్డలరక్షిణమనుకృతపక్షిణమతిదక్షిణమైమ్తాత్మసుఖమ్   ।
గురుగైరికమణ్డితమనునయపణ్డితమవఖణ్డితపురుహూతమఖం   

వ్రజకమలవిరోచనమలికసురోచనగోరోచనమతితామ్రనఖమ్   ॥ ౨॥
ఉన్మదరతినాయకశాణితశాయకవినిధాయకచలచిల్లిలతం

ఉద్ధతసఙ్కోచనమమ్బుజలోచనమఘమోచనమమరాలినతమ్  ।
నిఖిలాధికగౌరవముజ్జ్వలసౌరభమతిగౌరభపశుపీషు  రతం

కోమలపదపల్లవమభ్రము   వల్లభరుచిదుర్లభసవిలాసగతమ్   ॥ ౩॥
భుజమూర్ధ్ని  విశఙ్కటమధిగతశఙ్కటనతకఙ్కటమటవీషు చలం

నవనీత్పకరమ్బితవనరోలమ్బితమవలమ్బితకలకణ్ఠకలమ్  ।
దుర్జనతృణపావకమనుచరశావకనికరావకమరుణోష్ఠదలం 

నిజవిక్రమచర్చితభుజగురుగర్వితగన్ధర్వితదనుజార్దిబలమ్    ॥ ౪॥
శ్రుతిరత్నవిభూషణరుచిజితపూషణమలిదూషణనయనాన్తగతిం

యమునాతటతల్పితపుష్పమనల్పితమదజల్పితదయితాప్తరతిమ్ ।
వన్దేమహి  వన్దితమన్దమమన్దితకులమన్ధితఖలకంసమతిం   

త్వామిహ దామోదర హలధరసోదర హర నో దరమనుబద్ధరతిమ్  ॥ ౫॥
విరచయ మయి దణ్డం  దీనబన్ధో దయాం వా

గతిరిహ న భవత్తః కాచిదన్యా మమాస్తి ।
నిపతతు శతకోటిర్నిర్భరం వా నవామ్భ-

త్రిభఙ్గీపఞ్చకమ్ 

స్తదపి కిల పయోదః స్తూయతే చాతకేన ॥ ౧॥
ప్రాచీనానాం  భజనమతులం దుష్కరం శ‍ృణ్వతో మే

నైరాశ్యేన  జ్వలతి హృదయం భక్తిలేశాలసస్య ।
విశ్వద్రీచీమఘహర  తవాకర్ణ్య  కారుణ్యవీచీం

ఆశాబిన్దూక్షితమిదముపైత్యన్తరే    హన్త శైత్యమ్  ॥ ౨॥
ఇతి శ్రీరూపగోస్వామివిరచితస్తవమాలాయాం  త్రిభఙ్గీపఞ్చకం   సమ్పూర్ణమ్  ।

